
Вершы Зосі Сачко, якія злажыліся на зборнік 
„Пошукі" — як гаворыць сама паэтэса — не адпавядаюць яе 
сённяшнім настроям і сённяшняму разуменню паээііі. З 
гэтага вынікае, што зараз піша яна ўжо па-другому. Такое 
аднак мог бы сказаць кожны з нашых аўтараў, чакаючых, 
як вядома, на выданне свайго зборніка дзесяць і болей 
гадоў. 

Зборнік „Пошукі" гэта свайго роду трыпцііх.  
Першая і трэцяя яго часткі раздзелены, а можа спалучаны, 
часткай другой, на якую складаюцца вершы, напісаныя ў 
родным дыялекце. Гэта свайго роду паклон паэтэсы роднай. 
вёсцы Вулька, якая знаходзіцца недалёка ад Орлі на 
Бельшчыне. Дарэчы, варта аднатаваць выпадковае, мабыць, 
супадзенне: у зборніку толькі больш-менш вершаў, колькі 
хат у Вульцы. Не значыць гэта аднак, што фармальная і 
духоўная архітэктоніка ўсіх яе вершаў нагадвае 
архітэктоніку беларускіх сяліб. 

Зося Сачко нядаўна закончыла рускую філалогію 
ў Люблінскім універсітэце імя Кюры-Складоўскай. Абараніла 
магістэрскую дысертацыю пад загалоўкам: „Філасофскі 
падтэкст канфліктаў у Братах Карамазавых Ф.  
Дастаеўскага". Я не чытаў гэтай працы, а шкада, бо быць 
можа многія складанасці, характар рэфлексійнасці і 
канклюзіяў вершаў паэтэсы сталіся б больш даступнымі. 

Зося Сачко, як і большасць беларускіх паэтаў у 
Польшчы, ліша ў адрыве ад беларускай паэтычнай 
традыцыі. Таму ключа да яе вершаў нельга шукаць у 
гісторыі беларускай літаратуры, а толькі ў польскай. Паэтэса 
гэтага не скрывае. Падкрэслівае, што сёння ідзе сваёй 
дарогай, але на яе пачатку захаплялася творчасцю Тадэуша 
Новака. Такаія рысы сучаснай польскай паэзіі як свабода 
асацыяцыяй, крайняя суб'ектыўнасць... і на жаль — 
мудрагелістасць частыя госці ў яе вершах. Пры гэтым аднак 
ёсць і розніцы. У адрозненні ад большасці польскіх маладых 
паэтаў у Зосі Сачко не выступае „сорам пачуццяў". Яе 
вершы эмацыяшальныя. 

Кожнаму маладому чалавеку здаецца, што ўсё 
ведае лепш. Амаль кожны хоча, каб разумелі яго, але сам не 



заўсёды выказвае зразуменне для іншых. Такі падыход да  
справы на жаль характарызуе многіх сучасных паэтаў. 
Фэтышызацыя свайго бачання свету — гэта тыповая рыса 
многіх маладых аўтараў. Яны маюць рэцэпты на ўсё. У ім 
намнога больш адказаў чым пытаніня'ў. З цягам 
прамінаючых гадоў, прапорцыі гэтыя змяншаюцца 
радыкальна. 

Паэт — амаль заўсёды эгацэнтрык. Калі б так не 
было, мабыць не пісаў бы вершаў і не прапапаваў бы іх 
другім. 

У гэтым сэнсе не з'яўляецца выключэннем і Зося 
Сачко. Для яе вершы — гэта рэлігія. Лічыць яна, што яе 
творы зразумелыя для самых простых людзей, другія для 
больш адукаваных, трэція для моцна разбуджаных 
інтэлектуальніа. 

Перадаючы зборнік „Пошукі" ў рукі чытачоў, 
хацела б пажадаць паэтэса, каб яе перакананне знайшло 
практычнае пацвярджэн-не ў жыцці. 

Пішучы, на маю просьбу, сваю аўтабіяграхію 
Зося Сачко ў апошнім сказе сказала: „Хачу быць блізкай 
людзям — не вялікай" — прыгожае пажаданне; няхай яно 
споўніцца. 

У зборніку „Пошукі" выступаюць канструкцыі, 
якія сварацца з лагічным і граматычным ладам нашай 
мовы. Частку такога ўдалося са зборніка адкінуць. Аднак не 
ўсё. Паэтэса — і гэта зріазумела — баялася, змяняючы 
занадта здэфармуем першабытны сэнс яе думак. 

Паэт стварае вершы не толькі для сябе але і для 
іншых. Няхай „іншыя" — гэта значыць чытачы, схочуць 
аднесціся са зразуменнем да аднаго з найцяжэйшых 
чалавечых шляхоў, на які ўзышла Зося Сачко, да шляху 
паэтычнага асэнсавання сябе і свету. 

Алесь Барскі 

 
 
 
 
 
 
 
 
 
 
 

І 
 
 
 



ПСАЛОМ БАЦЬКУ 
 
убегла я ў бацьку 
цераз райскія вароты 
саламянай страхі 
проста на ток у гумны 
 
дрыжачае пасма 
сіваватага сонца 
прысела на кукішкі 
на запэцканым 
мухамі вобразе 
 
калісьці бацька 
карміў яго 
лепшым сенам 
 
убачыўшы мяне ў сабе 
палажыў мне 
па шчокі 
залаты сон яблыка 
і ў калясцы з ракіты 
зашчабяталі птушкі 
а потым авёс 
расшаптаўся 
і было залаціста 
 
а над галвой 
кучаравыя баранчыкі 
няслі ў зяпе 
крылы анёлаў. 

МАЦІ 
 
трэба паліць 
незабудкі 
— яе вочы 
 
забылася я 
у торбе падарожнай 
 
вясной мочыць 
зёлкі пісьмаў 
і знае 
— у ліпені 
дам пах ліпам 
шапну сярпом 
замяшання 

— на ківок галавы 
— развітальны. 



ЯНА 
 
адчытала калісьці 
таямніцу поля: 

птушка якая мела адляцець 
засталася на дрэве 
учапілася кіпцюрамі кары 
паплыла ў ёй кроў 
галінкамі 
цяпер кружыцца лісцем 

я гэтага не ўмею паняць 
я гэтага ўжо не ўмею зразумець. 

ХРЫСЦІЯНЕ 
 
усмешкай поспеху чаравікаў 
на абразах у царкве 
непрыкметна выціраеш пыл 

гляньце людзі 
крыкнулі чаравікі 
мы топчам вашыя абразы 

людзі білі паклоны 
людзі маліліся 



ПСАЛОМ АБ СНЕ ПАВЯРХОЎНЫМ 
ПА КАЛЕНА 
 
сон ружовы — ад Бога 
сон чорны — ад чорта 
у сне як у снягу 
па калена колаў нгбы палазоў 
можна г ў санках 
можна і пад санкамі 
 
но калі б нават 
я вылезла са скуры 
— не выйду з сябе 
 
так мне добра 
у гэтым мыле 
у гэтым матрасе 
у гэтым абажуры 
— павязло мне ў матэрыялізацыі 
не абцерлася я 
аб цень крэматорыя 
але калісьці я, сябе 
 
падгледжу 
выпрабую 
ў павароце галавы 
ў руках з яблыкам 
а яблыка абдзяру 
з рознай заразы 
і стане лёгкае: 
у кідку будзе імклівае 
як ластаўка 
а як зубы ўб'ю 
не зраню караля 

не разаб'ю спаткання 
не прынясу няшчасця 
у снах а сны чорны 
малюся 
хоць на кіпцюрок 
у гэты сон 
хоць па калена 



ЭКЗІСТЭНЦЫЯЛІЗМ 
 
працэс стварэння 
майго існавання 
быў выпадкам 
або карысналюбным 
эксперыментам 
 
лічылі дні 
майго нараджэння 
нехта купляў кветкі 
хтосьці купляў калясачку 
світарок 
 
не пыталі мяне 
ці я хачу ці не 
не мела я ўплыву на гэта 
ці буду існаваць ці не 
 
я проста ўкінутая 
ў існаванне 
 
са зводняй кандыцыі 
асуджаная на свабоду 
буду тым 
чым сама сябе ўчыню 
 
ці знайду ў сабе апору 
ці рассеюся ў занятках штодзёнпасці 
ці пазбягу сваёй долі 
ці змагу тварыць сэнсы 
 
непакой не змаўкае 
час адсланяе 
цэлую маю штучнасць 
і непатрэбнасць 

(ЗНАЧЫЦЬ ІГРАЮ ШТУКУ ЖЫЦЦЯ) 
 
не я не адзінокая 
не я не пакінутая 
шукаю свайго бога 
малюся афарызмамі 
няхай сродкі 
не стануцца мэтай 
 
ёсць жа выхад 
годны чалавека 
пераступаць за сябе 
паднімацца па-над сябе 
безупынна 
безупынна 
 
чалавек мусіць 
стала верыць у тое 
што мае ў сабе 
незнішчальнае. 



* * * 
 
я зусім не сільная 
я толькі змагалася 
са слабейшым 
 
у тым самым месцы 
знойдзецца заўсёды 
хтосьці сільнейшы ад мяне 
 
апладзіруе мне 

1000 гледачоў 
1000 пераможцаў 
1000 пераможаных 

 
гэта я 
ўсім выцесала 
лаўкі ўзвышэння куткі 
і сама я за вельмі на месцах 
 
а цяпер 
трэба цешыцца 

 
 
 
 
 
 
 
 
 
 
 

ІІ 
 



СОН О ДОМОВІ 
 
нібы ўсё так, як у дома: 

сьпівают піўніэ 
а як очы заплюшчу 
то і сіэні входят в сон 
і прызба 
і дым з коміна 
так віэдьмамі шчэ пахнэ 

 
нэ подасць мама пампушкуов 
нэ склеіт тато калёшуов 
а хоч бы, наелась пампушкуов 
насоўгалась в клеяных калошах 
нэ ўспіэю ўчуті радосьці 
 
муой сон такі плохі 
і быле двэры открыті 
ужэ сквозняк затягае 
што вуон тут 
з мамою зробіў 
з якой драбіны тато ўпаў 
 
што за чудак 
так хату поставіў 
рэчаіснасьць 
 
— як добрэ што ты е 
і до тэбэ дойті 
і до тэбэ доехаті 

КОЛЫСАНКА 
 
Входжу в сон: 
за бандурою в косах 
цібуля плачэ тіхутко в лупінку 
 
а пуод піэчом мыш 
і муой зуб 
і такіі тараканы 
фэ якіі страшны тараканы 
 
ходіт сон в чырвоных ботах 
балалайку мае 
 
а на поліці 
маку а маку 
і ўсё на очі на очі 
і хохлы спят 
в стогах соломы 
на млечному возові 
 
а потым пуойдэм з звездою 
і Хрыстос на сіэнові 
в колядіэ вродіцця 
ага 
і дадут нам грошы 
ой бліскучых 
як міэсэць в поўні 
а можэ мніэ 
пуод Новы Руок 
дорогу выстэлют 
нэ попэлом 
я попэлом нэ хочу 
будэ чорна 



як Назэрова корова 
а в юуой кажут чорт 
коб з тэі соломы з того воза 
а я по хохлам 
ой захіхочу 
і возом заеду 
ой заеду я в той сон 
хоч на пазурчык 
ой як я заеду. 

ВЭЧУР КАПУСТЫ 
 
з головы юой 
хусткі знялі 
на ўроду дівіліся 
пэрэлекалісь зэлёные волосы 
в ковтунові лісці 

людэ гострылі слова — ножыэ 
выгострылі слова — мэталі 
(шчэ нэ понімае) 

рука нэдбало 
на доску еі кінула 
і 
пэрэобразілась 
слёзамі зэлёнымі заплакала 
потым 
шчокі морквою покрасіла 
забушовала 
біелою піэною 
аж камэнь 
юой мусіў тлумачыті 
 
успокоіцця 
як зэмлю 
біелы сон отуліт. 



РЭЛЯЦЫЯ ДЯДЬКА З ВЭСІЭЛЯ 
 
у молодэі 
добрэ нас прынялі 
усёго на столах было 
я мусіт з 28 кілішкоў выпіў 
і нэ быў піяны 
але Петька 

ка-пе 
ка-петь 
ка-ка 

потым музыкі былі 
а бодай іх 
Лектроны здаецьця гралі 
нуй 

ка-крррр 
ка-ака 
лі-лі 

як я пушоў 
8 кружок молодых 
кажу тобіэ 

домолодіў 
а дэж 
скачут як холера 
я за імі 
30 ліет 
туолько 

фрррр 
нуй задоволёны 
а потым 
як мы шчэ хлёбнулі 

хлёб — да 
нуууу — да 

сонце вставало 

а я думаў зайшло 
 
на трэті дэнь, 
прывэзлі мэнэ Ф'ятом. 



НА КАЗІМЕЖОЎСКУОЙ 
РАННЕЮ ВЭСНОЮ 
 
Выбач мніэ Казімежоўска 
жэ о тобіэ нэ пішу 
і ты капэлюшніку выбач 
спуод бурдового плоту 
груом тэбэ знае 
чого ты выгледаеш, 
тымі своімі очыма 
з здохлою рыбою 
і хто то бачыў 
так бэз делоў 
на ходнікові стояті 
і чого ты 
плоту того 
 
выбач мніэ дорогая 
жэ нэ пуодставіла ногі 
тому п'яному 
і пуодслухала шчэ як ругаўся 
 
выбач мніэ Казгмежоўска 
жэ нэ завшэ бачу 
твое домы з дымнікамі і дымом 
затуманяна в своіх думках 
 
часом матка і сетка і Светка 
з сеткі ліецьця 
Светка сміецьця 
маті в дошчах 
з нэба в слёзах 
 
о як дошч 

то на Казімежоўскуой 
пахнэ гроховяком 
жэ будь будь 
шчэ чуть чуть 
і до Бельшчанкі 
 
а як сніэг 
то так в ёму 
летіэў бы 
аж на когось налетіэў бы 
ага а взавтра до дому 
з Казімежом по Казімежоўскуой 
 
пуойду 
і Казік скажэ 
што так любіт віэтёр 
бо в моіх волосах.... 
пуод бурдовым плотом 
здохла рыба 
і сетка і Светка. 



СКАЗКА О МОІХ ПОВРОТАХ НА ВЁСКУ 
 
а як 
прылечу я 
з чортовым вэсіелём 
на Юзіковскі сіэнокуос 
крыжом мэнэ повстрэчают 
і як віэдьму прожэнут 
 
а як 
сяду я в короні 
з круоль — круоліком моім 
на сіэно 
на стогові 
росміюцьця з мого трону 
абдыкую і зжэнут 
в муой край ідэалістычны, 
до жыцця нэпрактычны 
 
за сіміютылёма языкамі 
будэм жыті 
як у бога за порогом 
в двэры добіватісь 
квасным віноградом обжыратісь 
пальці в жыці умочаті 
і так вэльмі скучаті 
по сэліе скучаті. 

ТЁТА ПЫТАЕЦЬЦЯ ШТО Я РОБ'Ю 
НА ТЫХ СТУД'ЯХ 
 
в чытэльні: чытаю нотую 
на занятіях: сіджу моўчу 
в акадэмікові: мэлю языком спью 
 
носіш сыр в кошыкові 
і рукі в кішэнях 
залічаеш іменіны 
і патолёгію на вуойськові 
маеш Фрыдлендэра 
і дэ пэрэначоваті 
одхамяешся на Вілкомірскуой 
тёта кажэ: 
што ты, Зоя выдурняешся 
— то нэ по-нашому. 



 
 
 
 
 
 
 
 
 
 
 

ІІІ 
 

ЛЕГЕНДА 
 
касміты калі ёсць 
(а ёсць напэўна) 
пакідаюць нам у спадчыче 
ўзлёт сваіх думак і ракет 
і з рук 
не глядзіць ім горш 
ніж нам з вачэй 



АБАРОНА ТЭЗІСА 
 
я 
— свабодная: 
магла змяніць пакой 
калі ўжо пакояў не пакідалі 
але цяпер вінаватай 
— заўсёды я 

* * * 
 
ад нараджэння 
ўрываюцца ў нас словы 
як смецце ў кош 
і ластаўкі ў гнёзды 
 
мы павінны многа знаць 
аднак чакаем. 
як дом 
што яшчэ ўкінуць у нас 
гаспадары эпохі 
і заўсёды адыходзім 
зялёныя як трава 



ВЕРАВЫЗНАННЕ ГРУГЛНА 
 
настрою вашае сэрца 
на любоў 
 
павучу як вока 
— не прыкмеціўшы сцябла 
і ўсім не ўмеючым 
лятаць 
крылы падам 
 
як голуб мірам 
падзялюся з вамі 
як на апошчяй вячэры 

ІКАР 
 
калі падае так 
паміж гледачамі: 
намі жывучымі і манекенамі 
ці ўзважваем грахі 
нашы 
 
мы — толькі грошы 
ношы грахі 
палічаць зоры 
па слядах 
калі вядуць да мэты 
пойдуць другія 
мы толькі грошы 



ЖАНЧЫНА 
 
прытулі мяне пагладзь 
— пакусаю табе рукі 
 
бі мяне 
— лягу ля тваіх ног 
і заскавычу 
як ненароджанае наша 

ВЕРШЫК 
 
калі нават 
пайду з табой у пасцель 
не аддам табе 
майго адзіноцтва 
— яго як яблыка 
дзялю на ноч і дзень 



ЛПТЫМІСТЫЧНАЯ КАЛЯДКА 
 
бог з чортам. 
сядуць пры водцы 
і пагодзяць праблемы 
міжнашыя 
 
і мы пакорныя 
дужаючыся са свабодай 
будзем есці два хлебы 

МАЛІТВА ПТАХА 
 
я сказаў табе ўсё 
цяпер нічога няма 
толькі майго 
а ты давёў мяне 
да свядомасці 
што я безабаронны і голы 
і што няма 
гнязда майго 
і майго стада 
малюся 
устрымай 
маю ашалелую руку 
перш чым цябе 
скіне з алтара 
і адплыві на гэты час 
за тры моры 
а калі я зноў 
абрасту ў пер'я вярніся 
толькі вярніся: 
я, не магу быць несмяротны 
а ты існуеш 
калі нават у цябе 
не веруюць. 



ГРУГАН РАСКАЗВАЕ 
 
гэтыя што прыйшлі 
не сказалі хто яны 
і адкуль прыходзяць 
 
але мы былі галодныя 
і таму папрасілі іх за стол 
і падзяліліся касцьмі і віном 
 
спявалі мы 
аб планетах зялёных 
як вочы нашага бога 
якога імені 
дагэтуль не знаем 
захвалялі 
сэрцы чулыя 
быццам барометры 
і ўкрадкаю 
спаглядалі на рукі 
 
пад вечар 
калі сонца забірала 
наш цень 
адыходзілі і мы 
 
толькі тады 
яны выцягнулі выгадна гартань 
выпраставалі крылы 
пачысцілі дзюбы аб траву 
 
а нейкі 
крыкнуў нам 
што з нас нішто 
што яны ўжо знаюць 
што ніколі і нідзе 

МЫ 
 
і ніяк 
мы не ўспяваем 
прыйсці да жывучых 
з добрым словам 
 
і прыходзім 
з эпітафіяй на намагільны камень 
з кветкамі пад памятнік 
 
а яны там 
па другой старане радугі 
сытыя бо спяць 



БАЛАДА 
 
не дап'ю ўсяго і адыду 
не знаю куды 
 
але калі я захачу ўзбунтавацца 
смерць заўчасна 
да сябе прыклічу 
 
а богу 
адказ Каіна 
прынясу 
аб забітым браце 

ТАК АДПЛЫВАЕМ ПАКРЫСЕ 
 
мае бацькі 
малюсенькія, малюсенькія 
адплываюць у імгле 
пад ступені маіх дзяцей 
 
мяне таксама 
— унукі мае 
якіх вачэй ужо не ўбачу 
 
памяць па нас 
— пакуль пот у адзенні 



МОЙ СТАРЫ ДОМ 
 
у позірках акон майго дома 
ёсць любоў і вялікі смутак 
 
кожнаму 
хто пяройдзе яго парог 
і як птушка шукае 
прыстанішча 
ад адзіноцтва 
ён хацеў бы даць 
жыццё і шчасце 
 
але людзі адыходзяць 
перш чым ён успее 
падзяліцца з імі 
хлебам 

ПРАВА ЧАСУ 
 
як лісце 
ападаюць з нас дні 
астанемся хутка голы 
як зямля 
вырасце на нас збожжа 
 
маткі будуць плакаць 
з болю і шчасця 
дзеці 

— таму што нарадзіліся 
і ўмруць 
 
будуць есці 
наша збожжа 
і не будуць пра нас памятаць 



ПРАШЭННЕ ПРЫЗНАЦЦА ДА МЯНЕ 
 
гавару аб свободзе 
а не прызнаюся да сябе 
люблю і жадаю смерці 
таму мае ворагі 
доўга жывуць і здаровы 
а я перастаю верыць у бога 
вяртаюся да пустай клеткі 
а прыяцелі ўкідаюць косць 
каб грызла 
і локаць на ноч 

пад голаў 

ГЭТА МОЖЛ БЫЦЬ ЗАЎТРА 
 
калі я шчыра 
думаю што думаць павінна 
 
давяраю 
калі дапускаюць мяне 
вельмі блізка 
 
у завулках 
паўтараю ўсё 
што на дарогах падслухаю 
 
люблю разгалашаць 
памылкі іншых 
 
калі мая пакута 
становіцца мне 
занадта цяжкай 
— не маю нічога 
што вяртала бы веру 



ПЕСЕНЬКА ВЕТРУ 
 
хаця галодных не кармлю 

крошкі 
якія рука мне падасць 
раскідаю па снягу 

хаця галодных не накармлю 
 
за сцяной схаваюся 

і паслухаю 
як вераб'і будуць тлумачыць 
мае незапісаныя словы 

за сцяной схаваюся 
схаваюся 

ГІМН — СЯБРАМ МАІМ 
 
на імяніны кветкі 
і нож у плечы а соль у вока 
сцены на адзіноцтва 
крыло для апоры 
дзень да раскрыцця векаў 
ахвотна бы мне 
давалі бога 
ды хісткая душа мая 
тады прыстанішча 
ды чаканне на чужую фізіялогію 
і маю смерць 



ЗМЕСТ 
 
Уступ 

I 
Псалом бацьку 
Маці 
Яна  
Хрысціяне 
Псалом аб сне павярхоўным па калена 
Экзістэнцыялізм 
(Значыць іграю штуку жыцця)  
*** я зусім не сільная 

II 
Сон о домові 
Колысанка 
Вэчур капусты 
Рэляцыя дядька з вэсіэля  
На Казімежоўскуой раннею вэсною 
Сказка о моіх повротах на вёску 
Тёта пытаецьця што я роб'ю на тых студ'ях 

III 
Легенда 
Абарона тэзіса 
*** ад нараджэння ўрываюцца ў нас словы 
Веравызнанне гругана 
Ікар  
Жанчына 
Вершык 
Аптымістычная калядка 
Малітва птаха 
Груган расказвае 
Мы 
Балада 
Так адплываем пакрысе  

Мой стары дом 
Права часу 
Прашэнне прызнацца да мяне 
Гэта можа быць заўтра 
Песенька ветру  
Гімн — сябрам маім 

